
Daniel Telli: «Jau leg gugent in
Langenscheidt sco lectura da buna
notg»

Discurrer davant in public n’è betg sia ac-
tivitad preferida, tuttina è ses guaffen il 
pli impurtant la lingua. Daniel Telli è il 
«Oberlinguist» da la Lia Rumantscha e 
quai senza mai avair studegià rumantsch. 
En quest «Profil» raquinta el, pertge 
ch’ins fa meglras traducziuns, sch’ins è 
ina persuna empatica e pertge ch’el è adi-
na en tschertga da la buna preposiziun. 
Leger, legia el pli gugent litteratura en-
glaisa u crimis dal Nord. Tant sco che 
Daniel Telli tira endament mintgatant ina 
figura or d’in roman svedais (da paucs 
pleds, profund e melancolic), sin la plaz-
za dad unihockey sa transfurma Daniel 
Telli en in giugader emoziunal ed intui-
tiv. El sa regorda da sia carriera da l’uniun 
a Trin enfin en la squadra naziunala, tge 
che al fa vegnir granata e pertge ch’el sez 
na vala nagut sco trenader. En discurs cun 
Anna Serarda Campell raquinta el, pertge 
ch’el n’ha betg surpiglià la puraria dal bab, 
co ch’il sport è ina scola per la vita e daco 
ch’el ha in’olma svedaisa.

